
15 -ാം കേരള നിയമസഭ

12 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 2140 14-10-2024 - ൽ മറുപടിയ്ക്

അമീബിക് മസ്തിഷ്ക ജ്വരം

ചോദ്യം ഉത്തരം

ശ്രീ. പി. അബ്ദുല്‍ ഹമീദ്
ശ്രീമതി വീണാ ജോർജ്ജ്

(ആരോഗ്യ- വനിത-ശിശുവികസന വകുപ്പ് മന്ത്രി)

(എ)
സംസ്ഥാനത്ത് അമീബിക് മസ്തിഷ്ക ജ്വരം കാരണം
ചികിത്സ തേടിയവരുടെയും, മരണപ്പെട്ടവരുടെയും
വിവരങ്ങള്‍ ജില്ലാടിസ്ഥാനത്തില്‍ ലഭ്യമാക്കാമോ;

(എ) സംസ്ഥാനത്ത് 2024 ജനുവരി മുതല്‍ 8/10/2024
വരെ അമീബിക് മസ്തിഷ്കജ്വരം കാരണം ചികിത്സ
തേടിയവരുടെയും, മരണപ്പെട്ടവരുടെയും വിവരങ്ങള്‍
അനുബന്ധം 1 ആയി ചേര്‍ക്കുന്നു.

(ബി)

അമീബിക് മസ്തിഷ്ക ജ്വരത്തിന് നിലവിലുള്ള ചികിത്സാ

രീതി സംബന്ധിച്ച വിശദാംശങ്ങള്‍ ലഭ്യമാകാമോ;

(ബി) അമീബിക് മസ്തിഷ്കജ്വരത്തിന്റെ തടയല്‍, രോഗ

നിര്‍ണ്ണയം, ചികിത്സ എന്നിവ സംബന്ധിച്ച

സാങ്കേതിക മാര്‍ഗ്ഗനിര്‍ദ്ദേശങ്ങള്‍ സ.ഉ.(സാധാ)നം.
1760/2024/ആ.കു.വ തീയതി 20/07/2024 പ്രകാരം
പുറപ്പെടുവിച്ചിട്ടുണ്ട്. ആയതിന്റെ പകര്‍പ്പ് അനുബന്ധം

2 ആയി ചേര്‍ക്കുന്നു.

സെറിബ്രോ സ്പൈനല്‍ ഫ്ലൂയിഡ് പരിശോധനയിലൂടെ
അമീബിക് മസ്തിഷ്കജ്വരം സ്ഥിരീകരിച്ചതിനുശേം

മാര്‍ഗ്ഗനിര്‍ദ്ദേശങ്ങള്‍ പ്രകാരമുള്ള മരുന്നുകള്‍ വിദഗ്ദ്ധ
ഡോക്ടര്‍മാരുടെ മേല്‍നോട്ടത്തില്‍ നല്‍കുകയാണ്
നിലവിലെ ചികിത്സാരീതി.

(സി) അമീബിക് മസ്തിഷ്ക ജ്വരം തടയുന്നതിന് സ്വീകരിച്ചു
വരുന്ന നടപടികള്‍ എന്തെല്ലാമാണെന്നും,
ചികിത്സക്കായി സൗകര്യം ഒരുക്കിയിട്ടുള്ള ആരോഗ്യ
സ്ഥാപനങ്ങള്‍ എവിടെയൊക്കെയാണെന്നും
അറിയിക്കാമോ; വിശദാംശങ്ങള്‍ ലഭ്യമാക്കാമോ?

(സി) അമീബിക്‌ മസ്തിഷ്ക ജ്വരം റിപ്പോര്‍ട്ട്‌ ചെയ്യപ്പെട്ട
സാഹചര്യത്തില്‍ തന്നെ വിദഗ്ധരുമായി ചേര്‍ന്നു
ഉന്നതതല അവലോകന യോഗം ചേരുകയും

മനുഷ്യരില്‍ നിന്ന്‌ മനുഷ്യരിലേക്ക്‌ പകരില്ല എന്നും
പരിഭ്രാന്തരാകരുതെന്നും അറിയിച്ചു. കൂടാതെ പനി,
ഛര്‍ദി, തലവേദന, ജെന്നി, സ്വബോധം നഷ്ടപ്പെടുന്ന
അവസ്ഥ എന്നീ ലക്ഷണങ്ങളുമായി ചികിത്സ തേടുന്ന,
കുളങ്ങളിലും നദികളിലും ഉള്ള വെള്ളവുമായി

സമ്പര്‍ക്കമുള്ളവര്‍ക്കു amoebic meningo
encephalitisനുള്ള ടെസ്റ്റിംഗ്‌ നടത്തുന്നതിനും

ചികിത്സ ലഭ്യമാക്കുന്നതിനുമുള്ള നടപടികള്‍

സ്വീകരിച്ചിട്ടുണ്ട്‌. കൂടാതെ രോഗ ലക്ഷണങ്ങള്‍

കണ്ടാല്‍ ഉടന്‍ തന്നെ വൈദ്യസഹായം

തേടണമെന്നും കെട്ടിക്കിടക്കുന്ന വെള്ളത്തില്‍

നീന്തുന്നത്‌ പരമാവധി ഒഴിവാക്കുന്നതിനും

പൊതുജനങ്ങളോട്‌ നിര്‍ദ്ദേശിച്ചിട്ടുണ്ട്‌.

നീന്തല്‍ക്കുളങ്ങളിലെയും വാട്ടര്‍ തീം

പാര്‍ക്കുകളിലെയും വെള്ളം ശരിയായ

അണുവിമുക്തമാക്കല്‍ ഉറപ്പാക്കാന്‍ നിര്‍ദ്ദേശിച്ചിട്ടുണ്ട്‌.
ഗുരുതരമായ അവസ്ഥയെ ചികിത്സിക്കാന്‍

മെഡിക്കല്‍ ലിറ്ററേച്ചറില്‍ സൂചിപ്പിച്ചിരിക്കുന്ന വിവിധ
മരുന്നുകള്‍ ലഭ്യമാക്കുന്നതിനുള്ള ശ്രമങ്ങളും

നടത്തിയിട്ടുണ്ട്‌. ഗവേഷണ സംഘടനകളുമായി

സഹകരിച്ച്‌ സ്ഥിരീകരണത്തിനായി molecular and
genetic diagnosis നല്‍കാനുള്ള ശ്രമങ്ങള്‍

തുടരുകയാണ്‌. അമീബിക് മെനിഞ്ചോ

എന്‍സെഫലൈറ്റിസ്‌ സംബന്ധിച്ച്‌ IEC
മെറ്റീരിയലുകള്‍ സോഷ്യല്‍, ഓഡിയോവിഷ്വല്‍

മാധ്യമങ്ങള്‍ വഴി പ്രചരിപ്പിച്ചിട്ടുണ്ട്‌. കൂടാതെ

G.O(Rt)No.1760/2024/H&FWD dated 20-07-
2024 ഉത്തരവ്‌ പ്രകാരം അമിബീക് മെനിഞ്ചോ
എന്‍സെഫലൈറ്റിസ്‌ തടയല്‍, രോഗ നിര്‍ണയം,
ചികിത്സ എന്നിവ സംബന്ധിച്ച സാങ്കേതിക

മാര്‍ഗ്ഗനിര്‍ദ്ദേശങ്ങള്‍ പുറപ്പെടുവിച്ചിട്ടുണ്ട്‌.

അമീബിക്‌ മസ്തിഷ്കജ്വരത്തിന്റെ ചികിത്സയില്‍ വളരെ
പ്രധാന പങ്ക്‌ വഹിക്കുന്ന

Miltefosin(മല്‍റ്റിഫോസിന്‍) എന്ന മരുന്നിന്റെ

ലഭ്യത ആരോഗ്യ വകുപ്പ്‌ ഉറപ്പു വരുത്തിയിട്ടുണ്ട്.
ഏകാരോഗ്യ (One health) സമീപനത്തിലൂന്നിയ

ഗവേഷണ പ്രവര്‍ത്തനങ്ങളും പ്രതിരോധ

പ്രവര്‍ത്തനങ്ങളും ഏകോപിപ്പിക്കാനായി ICMR,
ഇന്ത്യന്‍ ഇൻസ്റ്റിറ്റ്യൂട്ട് ഓഫ്‌ സയന്‍സ്‌, AV Insitute of
Pondicherry എന്നിവിടങ്ങളിലെ വിദഗ്ദരെ

പങ്കെടുപ്പിച്ച്‌ സാങ്കേതിക ശില്പശാല ആഗസ്റ്റ്‌ 27,
2024 ന്‌ നടത്തി. അമീബയുടെ വളര്‍ച്ചയെ

സഹായിക്കുന്ന ജൈവികവും അജൈവികവുമായ

ഘടകങ്ങളെപ്പറ്റിയുളള വിശദമായ റിപ്പോർട്ട് കേരള
സർവ്വകലാശാലയുടെ പാരിസ്ഥിതിക

എഞ്ചിനീയറിംഗ് വിഭാഗവും സംസ്ഥാന മലിനീകരണ
ബോർഡും ചേർന്ന് തയ്യാറാക്കി. ഏകാരോഗ്യ

സമീപനത്തിലൂന്നിയ സമഗ്ര കർമ്മ പദ്ധതി

സംസ്ഥാനം രൂപീകരിച്ചു. പ്രതിരോധ

പ്രവർത്തനങ്ങളുടെയും ബോധവൽക്കരണത്തിന്റെയും

ചികിത്സാ മാർഗ്ഗരേഖയുടെയും ഫലമായി 97 മുതൽ
99% വരെയുള്ള മരണ നിരക്ക് 26% ആയി കുറക്കാൻ
കേരളത്തിന് കഴിഞ്ഞു.

അമീബിക് മസ്തിഷ്കജ്വരം ബാധിച്ചവര്‍ക്ക്

സംസ്ഥാനത്തെ മെഡിക്കല്‍ കോളേജുകളില്‍

ചികിത്സാ സൗകര്യം ലഭ്യമാക്കിയിട്ടുണ്ട്.
വിശദാംശങ്ങള്‍ അനുബന്ധം 3 ആയി ചേര്‍ക്കുന്നു.

സര്‍ക്കാര്‍ പുറപ്പെടുവിച്ചിട്ടുള്ള സാങ്കേതിക

മാര്‍ഗ്ഗനിര്‍ദ്ദേശങ്ങള്‍ അനുസരിച്ച് ഏതൊരു Tertiary
കെയര്‍ ആശുപത്രിക്കും അമീബിക് മസ്തിഷ്ക്കജ്വരം
ചികിത്സിക്കാന്‍ കഴിയും.

സെക്ഷൻ ഓഫീസർ

